
Cft: "Kresementu di turismo ta rekeri eskohonan pa un futuro
sostenibel”

Willemstad - Kolegio di supervishon finansiero Korsou i Sint Maarten (Cft) ta enfatisa ku
kresementu di turismo ta trese oportunidatnan ekonomiko pa Korsou, sinembargo, e ta
eksponé retonan nobo tambe. Cft ta konseha Gobiérnu pa yega na un vishon integral i
kordinashon klaramente enfoka riba e desaroyo desea di turismo. Solamente di e manera aki,
turismo por kontribui na prosperidat i sostenibilidat finansiero riba término largu tambe.

E desaroyo di turismo ta un motor di kresementu ekonémiko importante pa Korsou. Sinembargo, e éksito
persistente ta kondusi na un oumento di e preshon riba e kapasidat finansiero di e isla. Tur biaha mas,
fasilidatnan publiko i rekursonan natural ta yega na nan limite. Enémpelnan di esaki ta inklui e kapasidat
di aeropuerto, e oumento di aglomerashon den trafiko, e preshon riba e merkado di bibienda i e estado di
salu di e refnan di koral.

Cft ta mustra riba e echo ku kresementu deskontrola finalmente por mina e atraktivo di Korsou komo
destino turistiko. P'esei, kresementu kontinua ta rekeri maneho for di Gobiernu, koperashon ku partnernan
sosial i invershonnan dirigi entre otro den infrastruktura, prosesamentu di shushi, energia i konservashon
di naturalesa.

Struktura ekonémiko

E kresementu di turismo ta kambia e struktura ekondémiko di e isla tambe. Sifranan di Fondo Monetario
Internashonal ta mustra ku e empleo ta kambia tur biaha mas pa funshonnan di pago abou i pa
aktividatnan informal, miéntras tin redukshon di puestonan di empleo formal. Esaki tin konsekuensianan
pa e entradanan di impuesto i finansiamentu di seguronan sosial.

Tin oportunidatnan pa Korsou pa oumentd e balor agregd ekondémiko di turismo. Cft ta supraya e
importansia di kresementu kualitativo en bes di kuantitativo di turismo. Mester enfoka riba un oumento di
empleo formal, mas produktividat laboral, mas plusvalia ekonémiko lokal i un base fiskal mas amplio.
Insentivanan finansiero i fiskal dirigi por apoya e desaroyo desea di turismo. Di e manera aki, desaroyo di
turismo por kontribui na un ekonomia sostenibel prepara pa futuro.

Presupuesto pa 2027 i ananan posterior

Entre otro debi na desaroyonan ekondmiko favorabel, pa e periodo 2027-2030, Korsou ta estima
surplusnan presupuestario amplio. Sinembargo, e ekonomia ta keda vulnerabel pa shoknan i riesgonan
finansiero. Ademas, Korsou ta enfrenta diferente desafio finansiero. Por ehémpel, ainda no a finalisa e
solushon pa e situashon finansiero di Curagao Medical Center. For di un punto di bista mas amplio, e
sostenibilidat finansiero struktural di e fondonan di kuido i seguridat sosial ta un reto konsiderabel.
Konsiderando e preshon di gastunan kolektivo haltu riba Korsou, ta importante pa implementa reformanan
den kuido i seguridat sosial pa asina salbaguardia e sostenibilidat finansiero.

Deskripshon di potrét:
Cft ta supraya e importansia di kresementu kualitativo en bes di kuantitativo di turismo.

